
車渠椀賦

作者：應瑒　魏

本作品收錄於《應德璉集》

版本信息

惟茲椀之珍瑋，誕靈岳而竒生。扇不周之芳烈，浸漫露以潤形。䕃碧條以納曜，噏朝霞

而發榮。紛玄黄以彤裔，曄豹變而龍華。象蛇虹之輔體，中含曜乎雲波。若其衆色鱗聚，

卓度詭常，絪緼襍錯，乍圓乍方，蔚術繁興，散列成章，揚丹流縹，碧玉飛黄，華氣承

朗，內外齊光。

此三國作品在全世界都属于公有领域，因为作者逝世已经超过100年，且作品于1931年1

月1日之前出版。

